VERIFIKASI AKHIR PENILAIAN
DIGITAL UTILISATION AND
TECHNOLOGY AWARDS (DUTA)
KATEGORI ANUGERAH EMAS BAGI
TAHUN 2025

Labuan, 5 Mei 2026 - Se51 Verifikasi Akhir Penilaian
Digital Utilisation and Technology Awards (DUTA) Kategori
Anugerah Emas Tahun 2026 telah dilaksanakan di SK Layang-
Layangan pada 5 Mei 2026 sebagai sebahagian daripada
proses penilaian akhir bagi mengiktiraf tahap pembudayaan
digital sekolah.

Sesi verifikasi ini telah dihadiri oleh Puan Nurul Nadiah
binti Zulkipli dari Sektor Pengintegrasian Teknologi
Pendidikan, Bahagian Sumber dan Teknologi Pendidikan
(BSTP). Kehadiran pihak BSTP dalam sesi ini memperkukuh
proses penilaian serta memberi ruang kepada pihak sekolah
untuk membentangkan evidens, amalan terbaik dan inisiatif

digital yang telah dilaksanakan.

Verifikasi ini memberi tumpuan kepada aspek penggunaan
teknologi dalam pengurusan sekolah, pengajaran dan
pembelajaran, penglibatan guru serta kesediaan murid
dalam ekosistem digital. Sepanjang sesi berlangsung,
pihak SK Layang-Layangan telah menunjukkan komitmen yang
baik dalam menyediakan evidens, perkongsian amalan serta
pelaksanaan inisiatif digital yang menyokong transformasi
pendidikan.

Pihak SSTP JPWPL merakamkan penghargaan kepada pihak
BSTP, barisan pentadbir, guru-gquru dan murid SK Layang-
Layangan atas kerjasama serta kesediaan yang ditunjukkan
sepanjang sesi verifikasi. Usaha ini diharap dapat terus
memperkukuh budaya digital sekolah seiring dengan
aspirasi Dasar Pendidikan Digital dan pembangunan
pendidikan masa hadapan.

Semoga SK Layang-Layangan terus cemerlang sebagai sekolah
yang progresif, kreatif dan berdaya saing dalam
penggunaan teknologi pendidikan.

